
berthnasol) /10/

Dyddiad dechrau’r arolygiad 22/09/2025

Rhagor o wybodaeth

Ysgol ddydd yw The Hollies, a gynhelir gan Gyngor Dinas Caerdydd. Adeg yr arolygiad,
roedd 155 o ddisgyblion rhwng 4 ac 11 oed. Mae hyn yn cynrychioli cynnydd o 53% yn nifer
y disgyblion ers yr arolygiad diwethaf yn 2019. Mae gan bron pob un o’r disgyblion gynllun
datblygu unigol (CDU) a gynhelir gan yr ysgol. Mae gan ychydig iawn o ddisgyblion CDU a
gynhelir gan yr awdurdod lleol.

Mae pob un o’r disgyblion yn awtistig ac/neu mae ganddynt anhawster iaith, lleferydd a
chyfathrebu. Mae gan ychydig iawn o ddisgyblion anghenion dysgu ychwanegol sy’n
ymwneud ag anawsterau dysgu, synhwyraidd ac/neu emosiynol.

Mae gan yr ysgol 19 o ddosbarthiadau a chaiff disgyblion eu haddysgu mewn
dosbarthiadau sy’n cael eu pennu’n fras gan eu hanghenion, eu gallu a’u hoedran, gydag
amrywiad sylweddol mewn mannau cychwyn unigol.

Mae pob un o’r disgyblion yn byw yn ardal Caerdydd. Daw ychydig yn llai na hannery
disgyblion o gefndiroedd ethnig, gyda thua 18 o ieithoedd gwahanol yn cael eu siarad ar yr
aelwyd. Ar hyn o bryd, ychydig iawn o ddisgyblion sydd a statws plentyn sy’n derbyn gofal.
Mae ychydigiawn o ddisgyblion yn siarad Cymraeg fel eu hiaith gyntaf ar yr aelwyd.

Cymerwyd y data a grybwyllwyd o’r Cyfrifiad Ysgolion Blynyddol ar Lefel Disgyblion
diweddaraf sydd ar gael. Gallai’r ffigurau hyn fod ychydig yn wahanol i’r rhai a welwyd yn
ystod yr arolygiad.

Mae rhagor o wybodaeth ar gael o wefan Fy Ysgol Leol Llywodraeth Cymru:
fyysgolleol.llyw.cymru

a. Mae’rterm ‘anghenion dysgu ychwanegol’ yn cael ei ddefnyddio i ddisgrifio’r
disgyblion hynny sydd ar gofrestr AAA/ADY yr ysgol.


https://fyysgolleol.llyw.cymru/

Crynodeb

Mae The Hollies yn darparu amgylchedd gofalgar a chefnogol lle mae disgyblion yn hapus
ac yn ddiogel ac yn mwynhau eu dysgu. Mae staff yn adnabod y disgyblion yn dda iawn ac
yn rhoi ffocws cryf ar les. Mae bron pob un o’r disgyblion yn teimlo bod rhywun yn
gwrando arnynt a’u bod yn cael eu gwerthfawrogi.

Caiff yr addysgu ei gynllunio’n ofalus o amgylch anghenion unigol. Mae staff yn defnyddio
systemau cliri olrhain cynnydd mewn camau bach, sy’n helpu disgyblion i ddathlu eu
cyflawniadau a magu hyder. Dros gyfnod, mae disgyblion yn datblygu medrau cryf mewn
cyfathrebu, rhyngweithio cymdeithasol ac annibyniaeth, wedi’u cefnogi gan arferion cyson
a disgwyliadau uchel. Maent yn ymgysylltu’n gadarnhaol 8’u dysgu, yn cymryd cyfrifoldeb
cynyddol drostynt eu hunain ac yn gwneud cynnydd cyson sy’n gwella eu cyfleoedd yn'y
dyfodol. Mae disgyblion yn elwa ar ystod eang o gyfleoedd creadigol a diwylliannol, gan
gynnwys cerddoriaeth, drama a chelf. Mae’r profiadau hyn yn cyfoethogi dysgu ac yn
caniatau i ddisgyblion ddatblygu medrau a diddordebau newydd. Mae gofal, cymorth ac
arweiniad yn gryf. Caiff pontio i The Hollies, a phan fydd disgyblion yn symud ymlaen i
addysg uwchradd, ei reoli’n effeithiol, gydag ymweliadau i’r cartref a’r ysgol yn helpu
disgyblion newydd i ymgartrefu’n dda. Caiff teuluoedd eu cynnwys yn rheolaidd mewn
deall y cwricwlwm a chyfrannu syniadau. Mae disgyblion hefyd yn elwa ar gysylltiadau
cadarnhaol @’r gymuned, fel ymweliadau gan wasanaethau lleol a chyfleoedd i berfformio
mewn cartrefi gofal a chanolfannau dydd.

Mae arweinwyr wedi meithrin diwylliant cadarnhaol lle mae staff yn teimlo eu bod yn cael
eu cefnogi i rannu syniadau, rhoi cynnig ar ddulliau newydd a dysgu oddi wrth ei gilydd.
Mae’r gwaith tim hwn yn cyfrannu at welliannau parhaus mewn addysgu a dysgu.

Mae cyflwr yr adeilad yn peri pryder. Mae gollyngiadau yn y to, difrod dwr a’r llochesi awyr
agored heb eu hatgyweirio wedi lleihau faint o le dysgu gwerthfawr sydd ar gael. Mae hyn

yn cyfyngu ar rai cyfleoedd i ddisgyblion chwarae, archwilio a rheoleiddio eu hemosiynau.
Mae arweinwyr yn parhau i godi’r pryderon hyn a’r awdurdod lleol.

At ei gilydd, mae’r ysgol yn darparu addysg ddiogel, gynhwysol a difyr, gydag addysgu a
gofal cryf, er bod angen gwelliannau i’r safle o hyd.

Argymbhellion

Rydym wedi gwneud dau argymhelliad i helpu’r ysgol i barhau i wella, sef:

Al. Egluro rolau a chyfrifoldebau arweinwyr ar draws yr ysgol a sicrhau bod y rhain yn
cael eu deallyn dda ac nad ydynt yn cael eu dyblygu

A2. Mireinio systemau fel y gall arweinwyr ar bob lefel fonitro addysgu, dysgu a lles yn
effeithiol
Beth sy’'n digwydd nesaf

Bydd yr ysgol yn llunio cynllun gweithredu i fynd i’'r afael @’r argymhellion o’r arolygiad.

Prif werthusiad

Disgyblion hyderus, llawn cymhelliant wedi'u cefnogi gan ystod eang o fedrau

Mae disgyblion yn gwneud cynnydd cryf yn eu dysgu dros gyfnod, yn enwedig mewn
medrau cyfathrebu, annibyniaeth a medrau bywyd gweithredol. Mae llawer ohonynt yn
ymuno a’r ysgol a rhwystrau sylweddol rhag dysgu, gan gynnwys lleferydd cyfyngedig neu
ddim lleferydd o gwbl ac anawsterau o ran rheoli eu hemosiynau. Mae staff yn sefydlu
arferion a disgwyliadau cyson sy’n helpu disgyblion i ymgartrefu, teimlo’n ddiogel ac
ymgysylltu’n gadarnhaol mewn gwersi. Mae’r amgylchedd tawel, meithringar hwn yn
galluogi disgyblion i fagu hyder, datblygu gwydnwch a chymryd mwyfwy o gyfrifoldebau
am eu dysgu eu hunain, gan eu paratoi’n dda ar gyfer y cam nesaf yn eu haddysg a’u
bywydau.

Mae datblygu medrau disgyblion ar draws y cwricwlwm yn nodwedd gref o’r ysgol. Mae
dull cyfathrebu cyflawn, gan gynnwys symbolau, lluniau, arwyddo a dyfeisiau electronig,
wedi’i ymwreiddio ym mhob dosbarth ac yn rhoi llais clir i ddisgyblion. Mae disgyblion yn
defnyddio’r offer hyn yn hyderus i fynegi anghenion, gwneud dewisiadau a rhyngweithio a
staff a’u cyfoedion. Mae cyd-destunau go iawn, fel caffi’r ysgol neu’r clwb brecwast, yn
cynnig cyfleoedd pwrpasol i ymarfer cyfathrebu, rhyngweithio cymdeithasol a chymryd
tro. Mae ymyrraeth gynnar a modelu cyson yn sicrhau bod llawer o ddisgyblion yn gwneud
cynnydd cyson mewn llythrennedd, o adnabod symbolau i gysylltu llythrennau a synau, ac
mae ychydig ohonynt yn dechrau lleisio geiriau ac ymadroddion byr ar 6l dim ond cyfnod

byr yn yrysgol.

Caiff rhifedd a chymhwysedd digidol eu hybu’n dda trwy arferion a gweithgareddau
ystyrlon. Caiff cysyniadau rhif cynnar eu hatgyfnerthu’n naturiol mewn gwersi dyddiol, fel
cyfrif byrbrydau neu ganeuon rhif dwyieithog, ac mae coginio, dysgu yn yr awyr agored a
thasgau didoli yn ymgorffori medrau mathemategol ym mywyd bob dydd. Mae disgyblion
yn defnyddio offer digidol yn effeithiol i gyfateb synau a symbolau, teipio brawddegau
syml neu archwilio codio, sy’n gwella annibyniaeth, datrys problemau a chymhelliant.

Mae creadigrwydd a datrys problemau wedi’u hintegreiddio ar draws y cwricwlwm. Mae
disgyblion yn archwilio emosiynau, diwylliant a hanes trwy gelf synhwyraidd, drama a
chyfryngau digidol, ac mae prosiectau ysgol gyfan ac ymweliadau a lleoliadau diwylliannol
yn cyfoethogi dysgu ac yn cryfhau dealltwriaeth o Gymru. Mae heriau ymarferol, fel
cyd-drafod adnoddau neu lywio offer yn ddiogel, yn annog disgyblion i feddwl yn hyblyg,
cydweithio a phobl eraill a meithrin gwydnwch.

Mae disgyblion yn dangos balchder yn eu hysgol ac yn rhannu eu hamgylcheddau dysgu yn
hyderus ag ymwelwyr. Mae ardaloedd awyr agored, fel y goedwig a’r ardd, yn nodwedd
gref o’r ddarpariaeth ac yn cynnig cyfleoedd gwerthfawr i archwilio a dysgu’n ymarferol.

Caiff mannau arbenigol, gan gynnwys yr ystafell integreiddio synhwyraidd a’r pwll peli, eu
defnyddio’n hynod effeithiol i wella medrau cyfathrebu, rhifedd, corfforol a chymdeithasol
disgyblion. Mae llawer o’r cyfleusterau hyn wedi’u llunio gan syniadau disgyblion, sy’n
gwella cymhelliant ac ymgysylltiad.

Mae perthnasoedd cryf rhwng staff a disgyblion yn sail i ethos yr ysgol, sy’n canolbwyntio
ary plentyn, gan feithrin annibyniaeth a chyfranogiad gweithredol. Mae datblygu
annibyniaeth, medrau cymdeithasol a chorfforol wedi’i ymgorffori mewn arferion dyddiol
ac mae disgyblion yn cymryd mwyfwy o gyfrifoldeb yn raddol am reoli amserlenni, casglu
adnoddau a phontio rhwng gweithgareddau.

Maent yn caffael medrau bywyd hanfodol, fel gwisgo, brwsio dannedd ac adnabod eiddo,
ochr yn ochr ag ymarfer cydweithredu trwy wasanaethau, gwaith grivp a chlybiau. Mae
gweithgareddau corfforol, gan gynnwys ioga a thrampolinio, yn cefnogi cydbwysedd,
cydsymud a rheoleiddio, gan baratoi disgyblion yn dda ar gyfer dysgu.

Mae datblygu’r Gymraeg wedi’i ymwreiddio’n gyson ar draws addysgu a dysgu. Mae
disgyblion yn ymateb yn frwdfrydig i ganmoliaeth, caneuon a chyfarwyddiadau sy’n cael
eu cyflwyno yny Gymraeg ac mae ychydig ohonynt yn dechrau defnyddio ymadroddion
symlyn fwyfwy hyderus. Mae gwasanaethau ac arferion yn yr ystafell ddosbarth yn
atgyfnerthu’r dysgu hwn ymhellach, gan helpu i sicrhau bod disgyblion yn datblygu
medrau dwyieithog mewn cyd-destunau ystyrlon.

Mae agweddau disgyblion at ddysgu a’u hymddygiad yn gadarnhaol yn gyson. Mae bron
pob un ohonynt yn ymgysylltu’n bwyllog ac yn bwrpasol mewn gwersi, wedi’u cefnogi gan
strwythurau a disgwyliadau cyfarwydd. Mae staff yn rheoli ymddygiad heriol yn gyflym ac
yn effeithiol, gan ddefnyddio strategaethau sefydledig sy’n lleihau aflonyddwch. Mae
systemau tocynnau, awgrymiadau gweledol a chymhellion yn helpu i gynnal sylw a ffocws,
ac mae arferion cyson yn meithrin ymdeimlad cryf o sicrwydd. Dros gyfnod, mae
disgyblion yn datblygu gwydnwch, cymhelliant a pharodrwydd i ddyfalbarhau yn eu
dysgu.

Addysgu a chymorth cryf yn meithrin disgyblion hyderus a llawn cymhelliant

Mae addysgu, gan gynnwysy cymorth dysgu sy’n cael ei ddarparu gan gynorthwywyr
addysgu, yn gryfder nodedig yn yr ysgol. Caiff gwersi eu cynllunio’n ofalus a’u hunigoli i
adeiladu ar fannau cychwyn disgyblion, gydag arferion cryf sy’n hybu annibyniaeth, yn
cefnogi rheoleiddio emosiynol ac yn creu amgylchedd tawel a phwrpasol ar gyfer dysgu.
Mae staff yn dangos disgwyliadau uchel ac yn adnabod eu disgyblion yn arbennig o dda,
gan ddefnyddio’r wybodaeth hon i addasu gweithgareddau’n hyblyg a chynnig profiadau
ystyrlon a diddorol.

Mae ystod eang o strategaethau, gan gynnwys adnoddau amlsynhwyraidd, chwarae
strwythuredig, cerddoriaeth, seibiannau symud a defnydd pwrpasol o’'r mannau
ymneilltuo, wedi’u hymgorffori ar draws yr addysgu a chant eu defnyddio’n gyson i gynnal
sylw, ysgogi chwilfrydedd a chefnogi rheoleiddio. Mae athrawon yn ymgorffori medrau
cymhwysedd digidol, rhifedd, creadigrwydd a medrau bywyd mewn ffyrdd sy’n berthnasol
i’r cyd-destun, gan sicrhau bod disgyblion yn profi llwyddiant ac yn creu cysylltiadau ar
draws eu dysgu. Caiff y cwricwlwm ei gyflwyno trwy ddull wedi’i arwain gan anghenion ac
mae strategaethau awtistiaeth wedi’'u hymwreiddio’n gadarn er mwyn sicrhau bod
disgyblion yn teimlo’n ddiogel, yn sicr ac yn barod i ddysgu.

Mae perthnasoedd rhwng staff yn arbennig o gynnes, yn barchus ac wedi’u hategu gan
ymddiriedaeth. Mae staff yn gweithredu fel modelau r6l cadarnhaol sy’n dathlu
cyflawniad, yn cynnig cymorth sensitif ac yn defnyddio disgwyliadau cyson i feithrin
annibyniaeth. Mae staff yn gofalu’n wirioneddol am eu disgyblion. Caiff prosesau asesu,
gan gynnwys y dull TIME (‘This is me’), eu defnyddio’n effeithiol i fonitro cynnydd a llywio
cynllunio, gan sicrhau y caiff medrau disgyblion eu datblygu’n systematig. Mae athrawon a
staff cymorth yn dangos brwdfrydedd a llawenydd gwirioneddol dros addysgu ac mae eu
harfer feddylgar a hyblyg yn sail i ethos cynhwysol yr ysgol ac agweddau cadarnhaol
disgyblion at ddysgu.

O ganlyniad i’r dulliau hyn, mae disgyblion yn datblygu’n ddysgwyr hyderus, brwdfrydig
sydd wedi’u paratoi’n dda ar gyfer y cam nesaf yn eu haddysg a’u bywyd. Mae llawer
ohonynt yn cyflawni camau bach ond arwyddocaol mewn medrau cyfathrebu,
annibyniaeth a medrau gweithredol, ac mae lleiafrif ohonynt yn gwneud cynnydd
cyflymach mewn cyfathrebu llafar a llythrennedd. Mae disgyblion yn gadael yr ysgol a
sylfeini cryfach mewn hunanreoleiddio, datrys problemau a medrau bywyd, sy’n eu
galluogi i fanteisio ar addysg bellach yn fwyfwy annibynnol.

Perthnasoedd cryf a disgwyliadau uchel yn galluogi disgyblion i ffynnu

Mae The Hollies yn darparu amgylchedd dysgu pwrpasol a meithringar lle mae disgyblion
yn teimlo’n ddiogel, yn cael eu gwerthfawrogi ac yn hapus. Mae gan arweinwyr a staff
wybodaeth fanwl am anghenion a diddordebau disgyblion, sy’n sail i berthnasoedd cryf

sydd wedi’u seilio ar barch ac ymddiriedaeth. Mae’r ethos hwn, sy’n canolbwyntio ary
plentyn, yn creu cymuned gefnogol lle mae disgyblion yn ffynnu.

Mae rhieni a gofalwyr yn tynnu sylw at y berthynas gref a chadarnhaol sydd ganddynt a’r
ysgol. Mae arfer sy’n canolbwyntio ar yr unigolyn wedi’i hymwreiddio’n dda ac yn sail i’r
partneriaethau hyn, gan helpu teuluoedd i deimlo eu bod yn cael eu cefnogi a’u hysbysu’n
dda. Yn ogystal a boreau coffi, gweithdai a fforymau teulu rheolaidd, mae’r ysgol yn trefnu
cymorthfeydd a sefydliadau allanol, fel yr Adran Gwaith a Phensiynau a gweithwyr gofal
iechyd proffesiynol, sy’n darparu cymorth targedig ar faterion fel cysgu a mynd i’r toiled ac
anghenion meddygol. Mae’r cyfleoedd hyn yn rhoi strategaethau ymarferol i rieni gefnogi
eu plentyn ac yn dangos ymrwymiad cryf yr ysgol i les disgyblion. Er gwaethaf y cryfderau
hyn, mae ychydig o rieni plant di-eiriau yn teimlo y gallai cyfathrebu dyddiol fod yn fwy
manwl.

Cymorth cynnar, wedi'i unigoli yn sicrhau bod disgyblion yn goresgyn
rhwystrau rhag newid

Mae arweinwyr yr ysgol wedi sefydlu trefniadau pontio cadarn a gwerthfawr i ddisgyblion a
theuluoedd. Caiff perthnasoedd cryf a chynnar eu meithrin a theuluoedd a disgyblion cyn
iddynt gyrraedd The Hollies. Mae staff yn cyfarfod a rhieni, yn trefnu ymweliadau a’r ysgol,
yn cynnal arsylwadau mewn ysgolion blaenorol ac yn ymweld a chartref'y teulu. O
ganlyniad, mae teuluoedd yn teimlo y cant eu cefnogi ac mae disgyblion yn gyfarwydd ag
amgylchedd yr ysgol a’r staff allweddol cyn iddynt ddechrau. Mae hyn yn caniatau pontio
llwyddiannus i The Hollies ac yn hwyluso cynnydd cynnar i ddisgyblion.

Mae cymorth i ddisgyblion a rhieni sy’n pontio i addysg uwchradd hefyd wedi’i gynllunio’n
dda ac yn hynod effeithiol. Mae’r ysgol yn cydweithio’n agos a’r awdurdod lleol a
darparwyr uwchradd i rannu gwybodaeth a sicrhau bod trefniadau teilwredig ar waith.
Mae disgyblion yn elwa ar gymorth wedi’i deilwra, gan gynnwys ymweliadau hyblyg,
lluniau a storiau cymdeithasol, sy’n lleihau pryder ac yn eu paratoi’n dda ar gyfer y cam
nesaf yn eu haddysg. Ar ben hynny, yn ystod y diwrnod ysgol, mae trefniadau effeithiol ar
waith i gynorthwyo disgyblion i bontio o un gweithgaredd i’r llall. Mae hwn yn gryfder
arbennig o ystyried bod llawer o ddisgyblion awtistig sy’n mynychu’r ysgol wedi wynebu
anawsterau wrth ymdopi a newid, wedi profi tarfu ar addysg yn aml cyn ymuno a The
Hollies a bod sefyllfaoedd newydd neu anghyfarwydd yn gallu bod yn arbennig o heriol
iddynt.

Mae gan bob un o’r disgyblion anghenion dysgu ychwanegol a chynllun datblygu unigol
(CDU). Mae arweinwyr wedi sefydlu sail resymegol glir ar gyfer darpariaeth ac yn monitro
ansawdd y CDUau a’u heffaith ar gynnydd disgyblion yn ofalus. Mae deilliannau’n briodol o
uchelgeisiol ac mae staff yn cynnig cyfleoedd ystyrlon i ddisgyblion weithio tuag at eu

targedau unigol. O ganlyniad, mae llawer o ddisgyblion yn ymgysylltu’n llwyddiannus &’u
dysgu ac yn gwneud cynnydd cryf.

Mae staff yn defnyddio ystod eang o adnoddau i fodloni anghenion unigol disgyblion yn
effeithiol. Mae’r rhain yn cynnwys ardaloedd awyr agored wedi’u cyfarparu’n dda a
mannau arbenigol, fel yr ystafell integreiddio synhwyraidd. Caiff yr adnoddau hyn eu
defnyddio’n feddylgar i hybu ymgysylltiad a chefnogi cynnydd ar draws dysgu, cyfathrebu
a rhyngweithio cymdeithasol.

Mae ymagwedd gyson yr ysgol tuag at iechyd a lles emosiynol wrth wraidd ei darpariaeth.
Mae disgyblion yn elwa ar arferion rhagweladwy sy’n cefnogi hunanreoleiddio a
throsglwyddo’n rhwydd trwy gydol y dydd. Mae’r staff yn ymateb yn effeithiol i
enghreifftiau o gam-reoleiddio, gan ddefnyddio dadansoddiad manwl o ymddygiad i
addasu darpariaeth. Er enghraifft, mae’r man integreiddio synhwyraidd yn cynnig
cyfleoedd tawel i ddisgyblion reoleiddio.

Mae’r dulliau hyn yn helpu’r rhan fwyaf o ddisgyblion i ddatblygu agweddau cadarnhaol at
ddysgu ac ymateb yn frwdfrydig mewn gwersi ac wrth gyfarfod ag ymwelwyr.

Mae systemau fel tocynnau a siarteri dosbarth yn hybu cyfrifoldeb ac yn dathlu cyflawniad,
ac mae’r fforwm ‘Change Makers’ yn sicrhau bod llais y disgybl yn dylanwadu ar fywyd yr
ysgol. Caiff amseroedd chwarae ac amseroedd cinio eu rheoli’n fedrus, gan greu
amgylchedd tawel a chynhwysol lle mae disgyblion yn rhyngweithio a’i gilydd yn
gadarnhaol.

Mae trefniadau diogelu yn gadarn ac yn cael eu blaenoriaethu’n effeithiol, gan sicrhau bod
disgyblion yn ddiogel. At ei gilydd, mae The Hollies yn cydbwyso anogaeth a disgwyliadau
uchel, gan arwain at ethos cefnogol a chynhwysol lle mae disgyblion yn gwneud cynnydd
cryfac yn ffynnu’n bersonol ac yn academaidd.

Cydbwyso twf & chwricwlwm a lles

Rhwng 2021 a 2025, arweiniodd yr awdurdod lleol gynlluniau i ehangu darpariaeth
ystafelloedd dosbarth er mwyn ymateb i’r cynnydd yn nifer y disgyblion. Yn unol @ hyn,
creodd arweinwyr yr ysgol o leiaf bum man addysgu newydd a datblygu ardaloedd a
rennir, fel y neuadd fwyta, ystafelloedd ymneilltuo ac amgylcheddau dysgu awyr agored.
Mae’r gwelliannau hyn wedi cefnogi twf ac wedi gwella lles, annibyniaeth a datblygiad
synhwyraidd disgyblion. Fodd bynnag, mae oedi yng ngwaith adnewyddu arfaethedig yr
awdurdod lleol wedi cyfyngu ar allu’r ysgol i ddefnyddio ei hadeiladau’n llawn.

Er bod yr ehangu wedi cynyddu capasiti, mae hefyd wedi lleihau’r mannau arbenigol a
chymunedol, gan gynnwys ardaloedd staff, therapi a choginio. O ganlyniad, mae
hyblygrwydd wrth ddylunio’r cwricwlwm wedi culhau ac mae cyfleoedd ar gyfer dysgu

therapiwtig a galwedigaethol targedig wedi lleihau. Mae arweinwyr wedi rheoli pwysau o
ran capasiti yn effeithiol, ond mae’r cydbwysedd rhwng ystafelloedd ac ehangdery
cwricwlwm mewn perygl o hyd, gyda goblygiadau posibl ar gyfer lles disgyblion a gallu’r
ysgol i fodloni anghenion unigol cymhleth.

Arweinyddiaeth a llywodraethu ymrwymedig sydd & chwmpas i gryfhau
ffocws strategol

Mae’r pennaeth wedi sefydlu gweledigaeth glir ac uchelgeisiol ar gyfer yr ysgol, sy’n cael ei
chefnogi gan staff a llywodraethwyr. Mae arweinwyr yn rhoi blaenoriaeth i gyfathrebu,
ymgysylltu a theuluoedd a pharatoi ar gyfer camau nesaf disgyblion.

Maent yn uchelgeisiol dros ddisgyblion ac wedi ymrwymo i ddarparu amgylchedd diogel a
chynhwysol. Mae capasiti arweinyddiaeth wedi’i gryfhau’n ddiweddar trwy ddatblygu
rolau arweinwyr canol i gefnogi dylunio’r cwricwlwm ac asesu.

Mae cynllunio’r cwricwlwm ac asesu wedi’u personoli ac yn cyd-fynd ag anghenion
disgyblion. Mae arweinwyr yn defnyddio ystod eang o dystiolaeth i lywio blaenoriaethau
gwella’r ysgol ac mae newidiadau diweddar i amserlennu yn adlewyrchu dull rhagweithiol
sydd wedi’i seilio ar dystiolaeth. Mae’r newidiadau hyn wedi cefnogi parodrwydd
disgyblion i ddysgu a’u rheoleiddio emosiynol. Yn gyffredinol, mae rolau a chyfrifoldebau
wedi’u disgrifio’n dda, er bod y pennaeth yn parhau i fod yn rhy gysylltiedig a rheoli’r ysgol
o ddydd i ddydd, gan leihau ei gallu i arwain yn strategol.

Mae’r corff llywodraethol yn ymrwymedig ac yn darparu cymorth a her. Mae
llywodraethwyr yn dangos dealltwriaeth glir, yn gyffredinol, o flaenoriaethau strategol yr
ysgol ac yn cyfrannu’n dda at ddiogelu, rheolaeth weithredol a gwella. Maent yn cyflawni
cyfrifoldebau statudol ac yn dangos ymwybyddiaeth o ddatblygiadau polisi cenedlaethol.
Mae llywodraethwyr yn chwarae rél weithredol mewn monitro ariannol, datblygu staff a
chynllunio olyniaeth. Fodd bynnag, nid yw eu dealltwriaeth o ddiwygio’r cwricwlwm,
anghenion dysgu ychwanegol ac effaith cyllid grant ar ddysgu a lles disgyblion wedi’i
datblygu cystal. Mae adroddiadau’r pennaeth yn rhoi strwythur ar gyfer atebolrwydd, ond
maent yn amrywio o ran pa mor dda y maent yn gwerthuso gwaith yr ysgol ac nid yw’r
llywodraethwyr yn deall yn ddigon da nac yn herio deilliannau disgyblion ac addysgu yn
gyson.

Gwydnwch o ran rheoli heriau parhaus yn ymwneud a'r adeilad

Mae arweinwyr, staff a disgyblion wedi dangos gwydnwch a hyblygrwydd sylweddol wrth
wynebu heriau parhaus, er enghraifft yn ymwneud ag amrywiol ollyngiadau yn y to. Mae
hyn wedi arwain at lawer o alwadau i’r awdurdod lleol a chostau atgyweirio sylweddol i’r
ysgol. Mae ychydig iawn o’r ardaloedd dysgu wedi’u datgomisiynu oherwydd dwr yn dod i
mewn a llwydni. Ar fyr rybudd, mae disgyblion wedi’u hadleoli i ardaloedd eraill yn yr

ysgol. Ery bu’r symud yn gythryblus, gyda chefnogaeth sensitif a chysurol y staff,
dangosodd disgyblion wydnwch ac addasu’n gadarnhaol i’r newid sydyn i’r amgylchedd.
Ar ben hynny, nid yw llochesi’r ardaloedd dysgu awyr agored wedi’u hatgyweirio o hyd.
Mae hyn hefyd yn arwain at brinder lle dysgu gwerthfawr i ddisgyblion archwilio, chwarae
arheoleiddio eu hemosiynau.

Canolbwyntio ar gryfderau a meysydd i'w datblygu

Mae’r ysgol wedi cymryd camau priodol i fynd i’r afael ag argymhellion yr arolygiad
diwethaf. Mae’r gosod gatiau electronig a thramwyfa wedi’i hailgynllunio yn ddiweddar
iawn, a ddarparwyd gan yr awdurdod lleol, wedi cryfhau diogelu a gwella diogelwch
disgyblion.

Mae cynllunio gwelliant yn gydlynol ac yn dangos parhad clir ar draws cylch tair blynedd.
Mae arweinwyr yn nodi blaenoriaethau cyson mewn dilyniant, lles ac addysgeg, ac yn eu
rhoi mewn trefn briodol. Mae cynlluniau wedi’u costio, yn dyrannu cyfrifoldeb yn glir ac yn
cyd-fynd a fframweithiau cenedlaethol. Fodd bynnag, nid yw amcanion gwella’n rhoi
pwyslais digonol ar ddeilliannau mesuradwy i ddisgyblion bob tro. Yn aml, caiff meini
prawf llwyddiant eu mynegi o ran prosesau neu weithgareddau, yn hytrach nag effaith.
Mae gwerthusiadau’n darparu rhai mesurau meintiol ond maent yn gryfach wrth ddisgrifio
systemau nag wrth ddangos tystiolaeth o’r effaith ar gynnydd disgyblion.

Mae arweinwyr wedi datblygu ystod o weithdrefnau i olrhain lles a diogelu disgyblion, ond
mae’r systemau hyn yn rhy gymhleth ac yn llafurus i’'w defnyddio. Caiff gwybodaeth ei
chadw ar draws sawl lleoliad ac mae adrodd yn systematig ar gynnydd disgyblion yn ei
gamau datblygu cynnar o hyd.

Mae’r ysgol yn defnyddio cyllid grant yn bwrpasol ac yn sicrhau bod gwariant yn cyd-fynd a
blaenoriaethau a nodwyd. Mae ymyriadau a ariennir yn cefnogi cyfathrebu, lles ac
ymgysylltu a dysgu. Mae datblygu staff ac ymgysylltu a theuluoedd yn gryfderau, gyda
mentrau fel cymorth cyfathrebu wedi’i dargedu, cynllunio pontio a gweithdai sy’n arwain
at lai o gam-reoleiddio, medrau cyfathrebu gwell a mwy o hyder ymhlith rhieni. Fodd
bynnag, mae gwerthuso’r gwaith hwn yn ddisgrifiadol yn bennaf, gyda thystiolaeth feintiol
gyfyngedig o effaith barhaus dros gyfnod.

Gwybodaeth ychwanegol

Nid yw trefniadau’r ysgol ar gyfer diogelu disgyblion yn peri pryder.

Codwyd pryder yn ymwneud a rheoli’r safle yn ystod yr arolygiad, a hysbyswyd yr
awdurdod lleol.

Mae gan yr ysgol drefniadau priodol ar gyfer hyrwyddo bwyta ac yfed yn iach.

Mae arweinwyr a llywodraethwyr yn rheoli cyllid yr ysgol yn briodol, yn cynnwys
defnyddio’r grant datblygu disgyblion.

Sail dystiolaeth yr adroddiad

Cyn yr arolygiad, mae arolygwyr:

¢ yndadansoddideilliannau o’r holiadur i rieni / gofalwyr a’r holiadur i ddisgyblion, ac
yn ystyried barn athrawon a’r corff llywodraethol trwy eu hymatebion i’r holiadur

Yn ystod yr arolygiad, mae arolygwyr fel arfer:

e yn cynnal cyfarfod a rhieni / gofalwyr i glywed eu barn am yr ysgol a’i heffeithiolrwydd

e yn cyfarfod &’r pennaeth, y llywodraethwyr, uwch arweinwyr ac arweinwyr canol (lle
bo hynny’n briodol) ac athrawon unigol i werthuso effaith gwaith yr ysgol

e yn cyfarfod a disgyblion i drafod eu gwaith, gwrando arnynt yn darllen a chael eu barn
am agweddau amrywiol ar eu hysgol

e yn cyfarfod a grwpiau o ddisgyblion mewn rolau arwain, fel cynrychiolwyry cyngor
ysgol a’r pwyllgor eco

e ynymweld & sampl eang o ddosbarthiadau, gan gynnwys grwpiau cymorth dysgu ac
yn ymgymryd ag amrywiaeth o deithiau dysgu i arsylwi disgyblion yn dysgu ac i weld
staff yn addysgu mewn amrywiaeth o leoliadau, gan gynnwys ystafelloedd dosbarth,
grwpiau cymorth ac mewn ardaloedd awyr agored

e ynymweld &’r ganolfan adnoddau arbenigol yn yr ysgol i weld dysgu’r disgyblion, lle
bo’n briodol

e yn arsylwi ac yn siarad a disgyblion amser cinio ac amser egwyl, ac mewn sampl o
glybiau ar 6l ysgol, lle bo’n briodol

¢ yn mynychu gwasanaethau ac addoli dyddiol ary cyd

e ynedrych yn fanwl ar brosesau hunanwerthuso’r ysgol

e ynystyried cynllun gwella’r ysgol ac yn edrych ar dystiolaeth i ddangos pa mor dda
mae’r ysgol wedi bwrw ymlaen a gwelliannau a gynlluniwyd

e yn craffu ar amrywiaeth o ddogfennau’r ysgol, gan gynnwys gwybodaeth am asesu a
chynnydd disgyblion, cofnodion cyfarfodydd staff a’r corff llywodraethol, gwybodaeth
am les disgyblion, gan gynnwys diogelu disgyblion, a chofnodion hyfforddiant a
datblygiad proffesiynol staff

Ar ol yr arolygiad ary safle a chyn cyhoeddi’r adroddiad, mae Estyn:

e yn adolygu canfyddiadau’r arolygiad ochr yn ochr &’r dystiolaeth ategol gan y tim
arolygu er mwyn dilysu, safoni a sicrhau ansawdd yr arolygiad

Atodiad 1: Niferoedd — symiau a chyfrannau

Mae’r adroddiad yn cyfeirio at wahanol symiau a chyfrannau, e.e. ‘y rhan fwyaf o
ddisgyblion...’ neu ‘ychydig iawn o ddisgyblion...’. Rydym yn defnyddio’r termau hyn i

ddisgrifio symiau a chyfrannau fel yr amlinellir yn y tabl isod:

bron pob un = gydag ychydigiawn o
eithriadau

y rhan fwyaf = 90% neu fwy

llawer = 70% neu fwy

mwyafrif = dros 60%

hanner = 50%

tua hanner = yn agos at 50%

lleiafrif = islaw 40%

ychydig = islaw 20%

ychydigiawn = llai na 10%

Copiau o'r adroddiad

Mae copiau o’r adroddiad hwn ar gael gan yr ysgol ac ar wefan Estyn
(www.estyn.llyw.cymru)

Lluniwyd yr adroddiad hwn yn unol ag Adran 28 Deddf Addysg 2005.

Cymerwyd pob rhagofal posibl i sicrhau bod y wybodaeth yn y ddogfen hon yn gywir adeg
ei chyhoeddi. Dylid cyfeirio unrhyw ymholiadau neu sylwadau ynglyn &’r ddogfen
hon/cyhoeddiad hwn at:

Yr Adran Gyhoeddiadau

Estyn

Llys Angor, Heol Keen

Caerdydd

CF24 5JW neu drwy anfon e-bost at cyhoeddiadau@estyn.llyw.cymru

Mae’r cyhoeddiad hwn a chyhoeddiadau eraill gan Estyn ar gael ar ein gwefan:
www.estyn.llyw.cymru

Cyfieithwyd y ddogfen hon gan Trosol (Saesneg i Gymraeg).

© Hawlfraint y Goron 2025: Gellir ailddefnyddio’r adroddiad hwn yn ddi-dal: (a) mewn unrhyw fformat neu
gyfrwng; a (b) gellir ei gyfieithu gan neu ar ran darparwr addysg a/neu hyfforddiant y mae’r adroddiad hwn
yn ymwneud ag ef i unrhyw iaith, ar yr amod y caiff ei ailddefnyddio ac/neu ei gyfieithu’n gywir ym mhob
achos ac na chaiff ei ddefnyddio mewn cyd-destun camarweiniol. Ym mhob achos, rhaid cydnabod y
deunydd (gan gynnwys unrhyw gyfieithiad) fel hawlfraint y Goron a rhaid nodi teitl yr adroddiad penodol.

Dyddiad cyhoeddi: 24/11/2025

